
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ১৮ )



পরিচয় পাইয়া ও অলোকসামান্য রূপ লাবণ্য দর্শন করিয়া এরূপ মুগ্ধ হইলেন যে, তাঁহাকে আপনার প্রিয় সহচরী রূপে বরণ করিবার অভিলাষ প্রকাশ করেন। এথেনেস সহসা এই রূপে আপনার ভাগ্য পরিবর্ত্তিত হইতে দেখিয়া, অসীম আনন্দ লাভ করিলেন। সম্রাটও দিন দিন তাঁহার প্রতি যথোচিত প্রণয় প্রকাশ দ্বারা তাঁহাকে পরম পরিতোষ প্রদান করিতে লাগিলেন। বিশেষতঃ এথেনেসকে খৃষ্টধর্ম্মে শিক্ষিত করিবার জন্য উপদেশক নিযুক্ত করিয়া দিলেন। অনন্তর ক্রমে ক্রমে ধর্ম্মোপদেশ দ্বারা জ্ঞানোদয় হইলে, এথেনেস দেশীয় পৌত্তলিক ধর্ম্ম পরিত্যাগ পূর্ব্বক খৃষ্টধর্ম্মের আশ্রয় লইলেন। পরে রাজকীয় যাজক তাঁহার জল সংস্কার সম্পন্ন করিয়া তদীয় খৃষ্টীয় নাম ইতোথিয়া রাখিলেন। অনন্তর দিন স্থির হইলে, মহাসমারোহ পূর্ব্বক সম্রাট থিয়োডোসস্, এথেনেসের পাণিগ্রহণ করিলেন। এথেনেস রাজসহধর্ম্মিণী হইয়া পরম সুখে ও সচ্ছন্দমনে রাজভবনে বাস করিতে লাগিলেন এবং আপনার অসামান্য সদ্গুণে আগষ্টা[১] উপাধি প্রাপ্ত হইয়া পর বৎসর এক কন্যা প্রসব করিলেন।


	↑ পূর্ব্বকালে রোম দেশীয় সম্রাট ও তদীয় রাজমহিষীরা কোন মহৎ কার্য্য দ্বারা সুপ্রসিদ্ধ হইলে সম্রাটেরা আগষ্টস ও রাজ্ঞীরা আগষ্টা উপাধি প্রাপ্ত হইত।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৫২টার সময়, ১৪ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

